Súðavíkurhreppur  -  fundargerð hreppsnefndar

25.   fundur  kjörtímabilið 1998 – 2002 aukafundur. 

8. september 1999, kl. 11.00.
 haldinn í fundarsal hreppsnefndar Njarðarbraut 14.

Árið 1999,  8. september  kl. 11.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Anna Lind Ragnarsdóttir, Guðjón Kjartansson, Heiðar Guðbrandsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.

Heiðar Guðbrandsson gerði svohljóðandi athugasemdir. Að mínu mati er engin forsenda að boða skyndifund í þessu máli.  Bréf Hraðfrystihússins til hluthafa er skrifað 31. ágúst og allan þann tíma og jafnvel lengui hefur sveitarstjórinn í Súðavík haft vitneskju um það að þessi hluthafafundur yrði haldinn.   Önnur mál á dagskrá fundarins hefðu átt að ganga til venjulegrar fundarboðunnar.  Ég forbýð mér í framtíðinni slík vinnubrögð.

Oddviti bókaði að hann telur boðun fundarins lögmæta.

Dagskrá:

1.
Fundur byggingarnefndar dags. 6. september 1999.

2.
Kosning fulltrúa Súðavíkurhrepps á hluthafafund Hraðfrystihússins hf. sem haldinn verður 8. september nk.

3.
Sorphirða í dreifbýli hreppsins.



1. Fundur byggingarnefndar dags. 6. september 1999.

Oddvit vill bóka að hann telur óþarft að teikningar sem byggingarnefnd hefur fjallað um og samþykkt, séu lagðar fram sem fundargögn  þegar hreppsnefnd fjallar um fundargerð byggingarnefndar.  

Oddviti lagði til að hreppsnefnd staðfesti byggingarleyfi fyrir fjallaskála við fremra Selvatn ofan Hörgshlíðar í Mjóafirði.

Samþykkt samhljóða.

Heiðar gerði svohljóðandi grein fyrir atkvæði sínu.  Ég vil ekki sætta mig við að það verði að vinnureglu að byggingarframkvæmdir séu hafnar áður en staðfesting sveitarstjórnar liggur fyrir.

2. Kosning fulltrúa Súðavíkurhrepps á hluthafafund Hraðfrystihússins hf. sem haldinn verður 8. september nk.

Heiðar ræddi um málefnið.  

Oddvit gerði tillögu um að Ágúst Kr. Björnsson verði fulltrúi hreppsnefndar á fundinum.

Samþykkt með fjórum atkvæðum H-lista, fulltrúi F-lista sat hjá.  Heiðar óskaði eftir að gera svohljóðandi grein fyrir atkvæði sínu.   Þar sem nánast er fyrirséð hvað gerist á hluthafafundi Hraðfrystihússins hf. sé ég ekki ástæðu til annars en að sitja hjá.

3. Sorphirða í dreifbýli hreppsins.

Rætt var um sorphirðu í dreifbýli hreppsins.

Hreppsnefnd samþykkir að fresta ákvörðunartöku um breytingar á sorphirðu til gerðar fjárhagsáætlunnar.  Þá verði lagðar fram tillögur um fyrirkomulag sorphirðu í hreppnum.

Samþykkt samhljóða.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 13.00.-

